
 

 

 

 

 

საჯარო სამართლის იურიდიული პირი - 

ბათუმის შოთა რუსთაველის სახელმწიფო უნივერსიტეტის 

აკადემიური საბჭო 

 

  დ ა დ გ ე ნ ი ლ ე ბ ა   № 06-01/61 

ქ. ბათუმი                                                    06 ივნისი, 2023 წ. 

 

„ბსუ-ს აკადემიური და მოწვეული პერსონალის საქმიანობის შეფასების წესის 

დამტკიცების შესახებ“ ბსუ-ს აკადემიური საბჭოს 2017 წლის 29 ივნისის №46 

დადგენილებაში ცვლილებების შეტანის თაობაზე 

 

„უმაღლესი განათლების შესახებ" საქართველოს კანონის 21-ე მუხლის პირველი 

პუნქტის, ბსუ-ს წესდების მე-8 მუხლის მე-4 პუნქტის, „განათლების ხარისხის 

განვითარების შესახებ“ საქართველოს კანონის, „საგანმანათლებლო დაწესებულების 

ავტორიზაციის დებულებისა და საფასურის დამტკიცების შესახებ“ საქართველოს 

განათლებისა და მეცნიერების მინისტრის 2010 წლის 1 ოქტომბრის N99/ნ ბრძანების 

საფუძველზე, აკადემიურმა საბჭომ 
 

დ ა ა დ გ ი ნ ა: 

 
1. „ბსუ-ს აკადემიური და მოწვეული პერსონალის საქმიანობის შეფასების წესის 

დამტკიცების შესახებ“ აკადემიური საბჭოს 2017 წლის 29 ივნისის №46 დადგენილებაში 

შევიდეს ცვლილება, კერძოდ, დადგენილებით დამტკიცებული წესის: 

 

ა) პირველი მუხლის მე-2 პუნქტი ჩამოყალიბდეს შემდეგი რედაქციით: 

,,2. წინამდებარე წესის შესაბამისად პერსონალის შეფასება ხორციელდება:  

2.1. აკადემიურ პერსონალის: 

ა) პედაგოგიური საქმიანობის და სხვა საუნივერსიტეტო საქმიანობის შეფასება - 

ელექტრონული პორტალზე  - www.apa.bsu.edu.ge;  

ბ) სამეცნიერო-კვლევითი საქმიანობის შეფასება (გარდა ასისტენტისა) - 

ელექტრონულ პორტალზე  - www.portal.bsu.edu.ge/sa; 

2.2. მოწვეული პერსონალის (მასწავლებელი/უფროსი მასწავლებელი/სხვა 

საგანმანათლებლო ან/და სამეცნიერო დაწესებულებიდან მოწვეული 

აკადემიური/სამეცნიერო პერსონალი/სპეციალისტი) პედაგოგიური საქმიანობის შეფასება - 

ელექტრონულ პორტალზე  - www.apa.bsu.edu.ge.”; 

 

ბ) მე-2 მუხლის  2.1.  პუნქტი ჩამოყალიბდეს შემდეგი რედაქციით:  

http://www.apa.bsu.edu.ge/
http://www.portal.bsu.edu.ge/sa
http://www.apa.bsu.edu.ge/


„2.1. აკადემიური პერსონალის (გარდა ასისტენტისა) მიერ ბსუ-ს ელექტრონულ 

პორტალზე (www.portal.bsu.edu.ge/sa) სამეცნიერო საქმიანობის თვითშეფასების ფორმის 

შევსება.“; 

 

გ) მე-3 მუხლის მე-3 პუნქტი ჩამოყალიბდეს შემდეგი რედაქციით:  

„3. სამეცნიერო აქტივობებისა და მინიჭებული ქულების საფუძველზე 

დასაქმებულის ყოველწლიური საბოლოო შეფასება განისაზღვრება შემდეგნაირად: 

3.1. შეფასება „უმაღლესი’’ ენიჭება პირს, რომელიც ბოლო ხუთი  წლის მონაცემებით 

აკმაყოფილებს შემდეგ მოთხოვნებს: 

ა) გამოქვეყნებული აქვს სამეცნიერო ნაშრომი იმპაქტ-ფაქტორის (The Clarivate 

Analytics Impact Factor/Scopus Impact Factor) ან Q1/Q2-ს მქონე Web of Science ან Scopus 

საერთაშორისო ბაზაში ინდექსირებულ სამეცნიერო ჟურნალში ან სამეცნიერო ნაშრომი 

Web of Science ან Scopus საერთაშორისო ბაზაში ინდექსირებულ ჰუმანიტარული დარგის  

სამეცნიერო ჟურნალში ან Web of Science ან Scopus საერთაშორისო ბაზაში ინდექსირებული 

მონოგრაფია ან ჰუმანიტარულ დარგში ქართველოლოგიის მიმართულებით მონოგრაფია 

(რომელშიც ციტირებულია Web of Science ან Scopus საერთაშორისო ბაზაში ინდექსირებულ 

სამეცნიერო ჟურნალში გამოქვეყნებული ავტორის/ავტორთა სტატია/სტატიები) ან აქვს 

საერთაშორისო საპატენტო ორგანიზაციებში  რეგისტრირებული გამოგონება/პატენტი; 

ბ) მონაწილეობა აქვს მიღებული სამეცნიერო ღონისძიებაში, რომლის 

აბსტრაქტები/გამოცემები ინდექსირებულია Web of Science ან Scopus ან ERIH PLUS 

(ჰუმანიტარული და სოციალური მიმართულებით) საერთაშორისო ბაზებში;   

გ) არის დაფინანსებული სამეცნიერო საგრანტო პროექტის  ხელმძღვანელი/ 

ძირითადი შემსრულებელი ან არის დაფინანსებული სამაგისტრო/სადოქტორო სამეცნიერო 

საგრანტო პროექტის კონსულტანტი; 

დ) მიღებული აქვს არანაკლებ 5 ქულა სხვა სამეცნიერო აქტივობებში (ამ წესის მე-2 

მუხლის 2.3. პუნქტში აღნიშნული აქტივობებიდან); 

3.2.  შეფასება „მაღალი“ ენიჭება პირს, რომელიც ბოლო ხუთი წლის მონაცემებით 

აკმაყოფილებს დასაქმებულის ,,უმაღლესი“ შეფასებისათვის ამავე მუხლის 3.1. პუნქტის „ა“ 

ან „გ“ ქვეპუნქტებით გათვალისწინებულ  მოთხოვნას ან შემდეგ მოთხოვნებს: 

ა) გამოქვეყნებული აქვს სამეცნიერო ნაშრომი Web of Science ან Scopus ან ERIH PLUS 

(ჰუმანიტარული და სოციალური მიმართულებით) საერთაშორისო ბაზაში ინდექსირებულ 

სამეცნიერო ჟურნალში ან Google Scholar საერთაშორისო ბაზაში ინდექსირებული 

მონოგრაფია ან ჰუმანიტარულ დარგში ქართველოლოგიის მიმართულებით მონოგრაფია 

(რომელშიც ციტირებულია Google Scholar ან ERIH PLUS საერთაშორისო ბაზაში 

ინდექსირებულ სამეცნიერო ჟურნალში გამოქვეყნებული ავტორის/ავტორთა 

სტატია/სტატიები) ან აქვს ეროვნულ საპატენტო ორგანიზაციებში  რეგისტრირებული 

გამოგონება/პატენტი; 

ბ) მონაწილეობა აქვს მიღებული სამეცნიერო ღონისძიებაში, რომლის 

აბსტრაქტები/გამოცემები ინდექსირებულია  Web of Science ან Scopus ან Google Scholar ან 

ERIH PLUS (ჰუმანიტარული და სოციალური მიმართულებით) საერთაშორისო ბაზებში;   

გ) არის დასაფინანსებლად წარდგენილი, მაღალი შეფასების მქონე (80% და მეტი) 

სამეცნიერო საგრანტო პროექტის ხელმძღვანელი/შემსრულებელი; 

დ) მიღებული აქვს არანაკლებ 5 ქულა სხვა სამეცნიერო აქტივობებში (ამ წესის მე-2 

მუხლის 2.3. პუნქტში აღნიშნული აქტივობებიდან); 

 

 

http://www.portal.bsu.edu.ge/sa


3.3. შეფასება „კარგი“ ენიჭება პირს, რომელიც ბოლო ხუთი წლის მონაცემებით 

აკმაყოფილებს დასაქმებულის ,,მაღალი“ შეფასებისათვის ამავე მუხლის 3.2. პუნქტის „ა“ 

ქვეპუნქტით გათვალისწინებულ  მოთხოვნას ან შემდეგ მოთხოვნებს:   

ა) გამოქვეყნებული აქვს სამეცნიერო ნაშრომი Google Scholar საერთაშორისო ბაზაში 

ინდექსირებულ სამეცნიერო ჟურნალში; 

ბ) მონაწილეობა აქვს მიღებული საერთაშორისო ან ეროვნულ სამეცნიერო 

ღონისძიებაში;   

გ) მიღებული აქვს არანაკლებ 5 ქულა სხვა სამეცნიერო აქტივობებში (ამ წესის მე-2 

მუხლის 2.3. პუნქტში აღნიშნული აქტივობებიდან); 

3.4. შეფასება „შეფასების გარეშე“ ენიჭება პირს, რომელიც ვერ აკმაყოფილებს 

წინამდებარე წესის მე-3 მუხლის 3.1 ან 3.2 ან 3.3. ქვეპუნქტებით გათვალისწინებულ 

მოთხოვნებს“; 

 

დ) მე-3 მუხლის მე-3 პუნქტის შემდეგ დაემატოს შემდეგი რედაქციის მე-4 და მე-5 

პუნქტები:  

 „4. აკადემიური პერსონალის (გარდა ასისტენტისა) მიერ ელექტრონულ პორტალზე 

(www.portal.bsu.edu.ge/sa)  სამეცნიერო საქმიანობის თვითშეფასების ფორმის შევსება უნდა 

განხორციელდეს ყოველი წლის მაისის თვის ჩათვლით, ხოლო პასუხიმგებელი პირების 

მიერ პორტალზე ასახული თითოეული მონაცემის დადასტურება - არაუგვიანეს 30 

ივნისისა. ასახული და დადასტურებული მონაცემების საფუძველზე პერსონალის 

საბოლოო ყოველწლიური შეფასება სისტემაში აისახება პირველი ივლისის 

მდგომარეობით. დადგენილი ვადების დაგვიანებით ასახული მონაცემები არ იქნება 

გათვალისწინებული მიმდინარე წლის საბოლოო შეფასებაში. 

5. აკადემიური პერსონალის მიერ ელექტრონულ პორტალზე 

(www.portal.bsu.edu.ge/sa)  სამეცნიერო აქტივობის ასახვისა და პასუხიმგებელი პირების 

მიერ დადასტურებული მონაცემების მონიტორინგის უფლება აქვს ბსუ-ს რექტორის 

მოადგილეს და ბსუ-ს ხარისხის უზრუნველყოფის სამსახურის ხელმძღვანელს. 

მონიტორინგის საფუძველზე გამოვლენილი უზუსტობის დახარვეზება შესაძლებელია 

მხოლოდ კონსენსუსით, რომლის საფუძველზეც შესაძლებელია შეიცვალოს დასაქმებულის 

შეფასება.“ 

 

ე) მე-5 მუხლის შემდეგ დაემატოს შემდეგი რედაქციის მე-6 მუხლი: 

 „მუხლი 6. გარდამავალი დებულებები 

1. აკადემიური პერსონალის (გარდა ასისტენტისა) 2022-2023 სასწავლო წლის 

სამეცნიერო საქმიანობის შეფასების მიზნებისათვის ბოლო ხუთი წლის მონაცემებში 

აისახოს 2018 წლის პირველი იანვრიდან განხორციელებული სამეცნიერო აქტივობები.“. 

 

2. წინამდებარე დადგენილებით განხორციელებული ცვლილებების აღსრულების 

მიზნით: 

2.1.  სასწავლო პროცესის დეპარტამენტს დაევალოს პერსონალის სამეცნიერო 

საქმიანობის შეფასების ელექტრონული პორტალის მომზადებისა და ამოქმედების 

კოორდინირება; 

2.2. ფაკულტეტის დეკანს/ხარისხის უზრუნველყოფის სამსახურის უფროსს 

დაევალოს აკადემიური პერსონალის (გარდა ასისტენტისა) ინფორმირება, კონსულტირება 

და პორტალზე ინფორმაციის ასახვის კოორდინირება; 

2.3.  აკადემიურ პერსონალს (გარდა ასისტენტისა) დაევალოს სამეცნიერო 

საქმიანობის თვითშეფასების ფორმის ბსუ-ს ელექტრონულ პორტალზე 

(www.portal.bsu.edu.ge/sa)  შევსება 2023 წლის  23 ივნისის ჩათვლით; 

2.4. პერსონალის მიერ სამეცნიერო საქმიანობის თვითშეფასების ფორმის შევსების 

მიზნით ასახული თითოეული მონაცემის პასუხიმგებელი პირების მიერ დადასტურება 

განხორციელდეს არაუგვიანეს 2023 წლის  15 ივლისის ჩათვლით; 

2.5. ასახული და დადასტურებული მონაცემების საფუძველზე აკადემიური 

პერსონალის (გარდა ასისტენტისა) სამეცნიერო საქმიანობის 2022-2023 სასწავლო წლის 

შეფასება ბსუ-ს ელექტრონულ პორტალზე (www.portal.bsu.edu.ge/sa) აისახოს 2023 წლის 15 

ივლისის მდგომარეობით. 

 

3. წინამდებარე დადგენილება და ასევე კოდიფიცირებული „ბსუ-ს აკადემიური და 

მოწვეული პერსონალის საქმიანობის შეფასების წესი“ გამოქვეყნდეს ბსუ-ს ვებგვერდზე. 

4. დადგენილება დაეგზავნოს ხარისხის უზრუნველყოფის სამსახურს, 

ადმინისტრაციის ხელმძღვანელს, რექტორის მოადგილეებს და ბსუ-ს შესაბამის 

სტრუქტურულ ერთეულებს (სამეცნიერო კვლევების სამსახურს, სასწავლო პროცესის 

დეპარტამენტს, საქმისწარმოების სამსახურს (კანცელარია), იურიდიულ დეპარტამენტს, 

ფაკულტეტებს, სამეცნიერო-კვლევით ერთეულებს და საინფორმაციო ტექნოლოგიების 

სამსახურს). 

5. დადგენილება ძალაშია ხელმოწერისთანავე. 

6. დადგენილება შეიძლება გასაჩივრდეს კანონმდებლობით დადგენილ ვადაში და 

წესით ბათუმის საქალაქო სასამართლოში (ქ. ბათუმი, ზუბალაშვილის ქუჩა N30). 
 

 

 

აკადემიური საბჭოს თავმჯდომარე, 

რექტორი, პროფესორი                                                                  მერაბ ხალვაში 

